
				ਇਹ ਸਫ਼ਾ ਪ੍ਰਮਾਣਿਤ ਹੈ


ਵਿਧਵਾਵਾਂ ਦੇ ਹਾਉਕੇ ਕੋਲੋਂ, 

ਬਚ ਕੇ ਕਿੱਧਰ ਜਾਓਗੇ।


ਤੇਰੇ ਸ਼ਹਿਰ ਦੀਆਂ ਜੋ ਗਲੀਆਂ। 

ਕਦੇ ਨਹੀਂ ਸੀ ਏਦਾਂ ਬਲੀਆਂ। 

ਲਾਟਾਂ ਭਰਨ ਕਲਾਵੇ ਕਲੀਆਂ। 

ਸਣੇ ਪੰਘੂੜੇ ਬਾਲਣ ਬਣ ਗਏ, 

ਕਿੱਦਾਂ ਬਾਲ ਜਗਾਉਗੇ?


ਮੰਨਿਆ ਮੈਂ ਇਹ ਕਥਨ ਕਹਾਣਾ। 

ਡਿੱਗੇ ਜਦ ਵੀ ਰੁੱਖ ਪੁਰਾਣਾ। 

ਧਰਤ ਡੋਲਦੀ ਵਰਤੇ ਭਾਣਾ। 

ਪਰ ਅੱਗ ਪਰਖ਼ੇ ਚਿਹਰੇ, ਬੰਦੇ, 

ਇਹ ਸੱਚ ਕਿੰਜ ਮੰਨਵਾਉਗੇ? 

ਚੀਕਾਂ ਤੇ ਕੁਰਲਾਹਟਾਂ ਵਿਚੋਂ 

ਤੁਸੀਂ ਹੀ ਨਜ਼ਰੀਂ ਆਉਗੇ।


ਜਿੰਨ੍ਹਾਂ ਨੂੰ ਹਥਿਆਰ ਬਣਾਇਆ। 

ਬੰਦੇ ਮਾਰਨ ਧੰਦੇ ਲਾਇਆ। 

ਵੋਟਾਂ ਦਾ ਤੰਦੂਰ ਤਪਾਇਆ। 

ਉਨ੍ਹਾਂ ਪਸ਼ੂਆਂ ਤਾਈਂ ਮੁੜ ਕੇ, 

ਮਾਣਸ ਕਿਵੇਂ ਬਣਾਉਗੇ? 

ਬਲਦੀ ਤੀਲੀ ਵੇਖਦਿਆਂ ਹੀ, 

ਤੁਸੀਂ ਹੀ ਚੇਤੇ ਆਉਗੇ।


ਰਾਜ ਭਾਗ ਦੇ ਰੰਗਲੇ ਪਾਵੇ। 

ਚਮਕਣ ਰਾਜਾ ਜਿੱਦਾਂ ਚਾਹਵੇ। 

ਸਾਡੀ ਰੱਤ ਦਾ ਲੇਪ ਚੜ੍ਹਾਵੇ।

ਦਰਦ ਮੰਦਾਂ ਦੀਆਂ ਚੀਕਾਂ ਸੁਣ ਕੇ, 

ਨੀਂਦਰ ਕਿੱਦਾਂ ਪਾਉਗੇ?

